
ПЕДАГОГИК КОНЦЕПЦИЯСИ ТАВСИФИ

	Ўзбекистон Республикасининг “Таълим тўғрисидаги”қонуни ва “Кадрлар тайёрлаш миллий дастури” педагогик концепциямнинг асосини ташкил қилади.	Президент Ислом Каримовнинг “Ўрта асрлар Шарқ алломалари ва мутафаккирларининг тарихий мероси, унинг замонавий цивилизация ривожидаги роли ва аҳамияти” мавзусидаги халқаро конференциянинг очилиш маросимидаги ўз нутқида “Жаҳон интеллектуал мулк ташкилоти ва етакчи халқаро бизнес-мактаблардан бири “ИНСЕАД” томонидан 2012 йилда инсон капиталининг тараққиёт даражаси бўйича ўтказилган тадқиқот натижаларига кўра Ўзбекистон 141 мамлакат орасида 53-ўринни, таълим тизимини ривожлантириш даражаси, жумладан, таълим мақсадлари учун ажратиладиган маблағлар бўйича эса дунёда бешинчи ўринни эгаллагани бежиз эмас, албатта. Холис инсонлар бизнинг таълим-тарбия соҳасидаги кенг кўламли ишларимиз ҳақида холисона хулоса чиқаргани учун миннатдормиз. Бундай марказлар фаолияти жуда фойдали деб ўйлайман ва биз ана шундай юксак эътирофдан руҳланиб, янада юқори ўринларга кўтарилиш учун янада қаттиқ бел боғлаб ҳаракат қиламиз. Биринчи ўринга даъвогарлик қилишдан чўчиб турган бўлсак-да, биз шунга интилиб яшашга ҳақлимиз”, деб таъкидлаган эди. 
	Таълим тарбия жараёнида талабаларни ҳар томонлама билимини мустаҳкамлаш, мураккаб иқтисодий жараёнларни яққол кўз олдиларига келиши ва визуал қабул қилишни амалга ошириш борасида ахборот-коммуникация ва интернет технологияларининг (АКИТ) ҳиссаси катта.
	Ўзбекистон Республикаси Президентининг 2015 йил 4 февралдаги ПФ-4702- сон Фармонида мамлакатимизда миллий ахборот-коммуникация технологияларини жорий этишни янада ривожлантириш, рақобатдош дастурий маҳсулотларнинг мамлакатимизда ишлаб чиқарилишини ривожлантиришга кўмаклашиш, иқтисодиётнинг тармоқлари ва соҳалари учун замонавий дастурий маҳсулотлар,  ахборот тизимлари ва ресурсларини жорий этиш борасида  кадрларни тайёрлаш ва малакасини ошириш муҳим ечимини кутаётган асосий масалаларимиздан бири эканлиги  айтиб ўтилган. 	АКИТни ўқув жараёнида самарали қўллаш талабалар ўзлаштириш кўрсаткичларининг юқори бўлиши, балки таълим сифатини ҳам юқори бўлишлигини белгилаб берувчи индикатор ҳисоблананади. Ҳозирги кунда ҳар бир олий ўқув юрти битирувчилари юқори малакали ва замон талабларига мос келадиган рақобатбардош мутахассислар бўлиб етишишлари зарур.
	 Шундай экан, ҳар бир мутахассисдан ўз ихтисослиги бўйича чуқур билимга эга бўлиш билан бирга, ҳозирги кунда барча соҳаларни кенг қамраб олаётган компьютер билан бевосита мулоқот қила оладиган, АКИТни иш жараёнида татбиқ эта олиш малакаси ва кўникмасига тўлиқ эга бўлиши талаб этилади. Бунинг учун фикримча қуйидаги асосий ишларни амалга ошириш бу соҳада мақсадга элтувчи йўллардан бири ҳисобланади.
	“Электрон Ҳукумат” тамойилларига асосланган ва у билан итеграцияда фаолият кўрсатувчи  “Модуль”  тизимини ўқув жараёнларига босқичма босқич жорий қилиш.
	Модуль тизими – кейинги йилларда кенг қўлланилаётган муқобил технология ҳисобланади. “Модуль” тушунчаси - функционал бўлак (ўлчов) маъносида қўлланилади.
	Модулли  таълимининг воситаси - ўқув модуллари ҳисобланади. Ўқув модули - бу, ўқув материалининг мантиқан яхлит бир қисми (ўлчовли бўлаги) бўлиб, у  назорат (тест, назорат иши, ҳисобот тақдим этилиши каби шаклларда амалга оширилиши ) билан якунланади.
	Модуль технологияси – бу, айнан бир фаннинг  функционал бўлаги (ўлчовли қисми)доирасида таълимни амалга оширишнинг тизимли жараёни бўлиб,  олдиндан режалаштирилган (кутилган) натижага эришиш имкониятини юзага келтирилишини таъминлашга қаратилган узвий сай - ҳаракатлар мажмуаси сифатида қаралади. Модуль тизимига асосланган электрон мажмуа фан  бўйича яратилган:
   - силлабус; 
   - кейс-стади;
   - тақдимотлар; 
          - бошқа материаллардан иборат  топшириқлар тизимини ўз ичига олади.	Ушбу  электрон мажмуа тегишли муҳокамалардан ўтказилиб, мазкур фан ўқитилиши бошланишдан аввал, институт web-сайтидаги махсус порталга жойлаштирилади.
	Модуль тизимига асосланган электрон мажмуанинг таркибий  элементларидан  бири  Силлабус ҳисобланади.
	Силлабус (syllabus)– у талабани  фан бўйича  ўқиш дастури бўлиб, унда фаннинг қисқача аннотацияси, уни ўрганишдан мақсад, унинг вазифалари, фаннинг қисқача мазмуни, мавзулари ва ҳар бир машғулотнинг давомийлиги, мавзуларни ўтиш жадвали, мустақил таълим топшириқлари вариантлари, маслаҳат вақтлари, ўқитувчининг талаблари, баҳолаш мезонлари, назорат жадваллари, фанни муваффақиятли ўрганиш шартлари, адабиётлар рўйхати каби маълумотларни ўзида акс эттиради. 
	Силлабус ўқитувчи ва талаба орасидаги асосий мулоқот (коммуникация) воситаси ҳисобланади. Мазкур ўқитиш дастури ҳар йили ўқув йили бошлангунга қадар янгиланади ва талаба эътиборига тақдим этилади. 
	Модулли дастур янги ўқув йили бошлангунга қадар амалдаги ДТС, ўқув режа, ўқув дастурига асосланган ҳолда ўқитувчи томонидан тузилиб, унда модулнинг дидактик мақсадлари, мавзуни ўрганиш босқичлари, бажариладиган ўқув элементлари,  фанни ўзлаштириш даражасини назорат қилиш йўллари таълимнинг мантиқий моделига мос тарзда кетма-кетликда келтирилади ва талаба эътиборига тақдим этилади ва унинг асосий таркибий қисмлари  қуйидгиларни қамраб олиши керак:
1. Ўқитувчи ҳақидаги маълумотлар. Фан бўйича машғулот олиб борувчи ўқитувчининг фамилияси, исми ва шарифи, илмий даражаси ва илмий унвони, эгаллаб турган лавозими  келтирилади.  
2. Ўқитувчи билан боғланиш бўйича ахборот. Фан бўйича машғулотни олиб борувчи ўқитувчининг телефон рақамлари (ишхона, уй ва мобил), электрон почтаси, у фаолият юритаётган кафедранинг номи ва манзили ёзилади. 
3. Фаннинг пререквизитлари (рrerequisite) - ўрганилаётган фанни ўзлаштириш учун мўлжалланган билим, кўникма ва малакалари) ва постреквизитлари (рostrequisite) - кейинги фанларни ўзлаштириш учун мўлжалланган билим, кўникма ва малакалари рўйхатидан иборат.
4. Фаннинг қисқача тавсифи. Бу ўринда фаннинг номи ва коди, уни ўрганиш мобайнида топширилиши зарур бўлган топшириқлар, рейтинглар (ёки кредит)лар сони (ўқув режага мувофиқ белгиланади), фанни ўрганиш курси ва семестри, йўналиш(мутахассислик) шифри ва номи, фан ўқитиладиган кафедра, ўқиш шакли ва тили келтирилади
5. Фанни ўқитишдан мақсад ўқув дастурга мувофиқ шакллантирилади. Бу ушбу фанни ўрганишда кутилаётган натижага эришишнинг қисқа, лўнда ва аниқ шаклда ифодаланиши талаб этилади. 
6. Фанни ўрганиш вазифалари йўналиш (мутахассислик)га  нисбатан мослаштирилади ва қўйилган мақсаддан келиб чиқади, талаба қандай аниқ кўникма ва малакага эга бўлиши аниқлаштирилади ва келтирилади
7.Талабалар учун талаблар:
- ўқитувчига ва гуруҳдошларга нисбатан ҳурмат билан муносабатда бўлиш; институтички тартиб - интизом қоидаларига риоя қилиш; 
- уяли телефонни дарс давомида ўчириш; 
- берилган уй вазифаси ва мустақил таълим топшириқларини ўз вақтида ва сифатли бажариш; 
- кўчирмачилик (плагиат) қатъиян ман этилади; 
- дарсларга қатнашиш мажбурий ҳисобланади, дарс қолдирилган ҳолатда қолдирилган дарслар қайта ўзлаштирилиши шарт; 
-  дарсларга олдиндан тайёрланиб келиш ва фаол иштирок этиш; 
-  талаба ўқитувчидан сўнг дарс хонаси - машғулотга  киритилмайди; 
- талаба рейтинг баллидан норози бўлса,  натижа ълон қилинган вақтдан бошлаб 1 кун мобайнида апелляция комиссиясига мурожат қилиши мумкин. 	Профессор-ўқитувчи ва талаба ўртасидаги алоқа электрон почта орқали ҳам амалга оширилиши мумкин, телефон орқали баҳо масаласи муҳокама қилинмайди, баҳолаш фақатгина институт ҳудудида, ажратилган аудиториларда ва дарс давомида амалга оширилади.  Электрон почтани очиш вақти соат 15.00 дан 20.00 гача деб белгиланади. Бу жараёнда талабалар томонидан эгалллаган билим, кўникма ва малакаларни амалда қўлланилиши.  компетенцияларига алоҳида урғу бериш муҳим бўлади ва улар қуйидагилардан ташкил топади:
	Ҳуқуқий: 
· Ўзбекистон Республикасининг «Таълим тўғрисида»ги қонун ва «Кадрлар тайёрлаш Миллий дастури»; 
· Ахборотлаштиришга бевосита тегишли асосий мақолалар; 
· Электрон ахборот ресурсларининг турлари; 
· Давлат ахборот тизимларида электрон ахборот ресурсларини қайта ишлаш, сақлаш ва заҳиралик нусҳа кўчириш воситаларига бўлган мажбурий талаблар; 
· Ахборот ресурслари ва ахборот тизимлари давлат электрон регистрида электрон ахборот ресурслари ва ахборот тизимлари рўйхатдан ўтказиш; 
· Давлат ахборот тизимларида «Электрон ҳукумат» доирасида алоқа қилиш тартиби; 
· Жисмоний ва  юридик шахсларнинг электрон ахборот ресурслари ва уларни тақдим этиш тартибига кириш ҳуқуқлари. 
	Узлуксиз ўқиш ва мустақил таълим: 
· адабиёт билан ишлаш; 
· интернет ресурслар билан ишлаш; 
· электрон ташувчиларда ўқув ва илмий материаллар билан ишлаш; 
· тақдимотлар ва мавзули рефератлар тайёрлаш; 
· маъруза ва у бўйича тақдимот материалларини тайёрлаш. 
	Академик хулқ сиёсати (талабалар бажариши мажбурий бўлган турли талаблар, хулқ қоидалар, ўқитувчи ва талабалар билан ўзаро муносабатлар тизими). 
Ҳар бир ўқитувчи машғулотларда юқори самара берадиган мажбурий талаблар, хулқ қоидалар, ўқитувчи ва талабалар билан ўзаро муносабатлар тизимини тавсия этади.
	 Тавсия этилган қоидалар хилма-хил бўлиши мумкин:
· дарсларга кеч қолмаслик, ундан кетиб қолмаслик ва унда иштирок этишнинг мажбурийлиги; 
· дарс (маъруза ёки бошқа шаклдаги машғулотлар)га икки марта кеч қолиш машғулотга бир марта келмай қолиш билан тенглаштирилиши; маъруза матнларини ёзиб бориш; 
· ўқув жараёнида фаол қатнашиш; 
· машғулотларга ва ТМИларига тайёрлиги; 
· вазифларни белгиланган вақтдан кечикмасдан бажариш, вақтида бажарилмаган ТМИни ўқитувчи қабул қилмаслигини билиш; 
· тест варианти бўйича белгилаган жавобини тўғрилаш ёки ўчириш мумкин эмаслиги; 
· ТМИ бўйича тайёрланган материалларнинг ёзма варианти мавжуд бўлиши; 
· фан бўйича атамаларни билиш; 
· машғулотлар мобайнида мобил телефонлардан фойдаланмаслик; 
· алдаш ва плагиат бўлмаслиги; 
· мунозарага тайёргарлик мобайнида талаба материалга асосланиши ва қўйилган саволга тўлиқ ва аниқ жавоб бериши.
	Талабаларга билим бериш жараёни мультимедиа технологияларидан самарали фойдаланган ҳолда интерфаол усуллар билан уйғунлашиши таълимнингсифат даражасини яна бир поғона кўтаради. Бунга “Кейс-стади”га - асосланган ўқитиш услубини яққол мисол тариқасида кўрсак бўлади.
	“Кейс-стади” услуби қуйидаги тартибда олиб борилиши керак: 
1. Якка тартибда ишлаш (умумий вақтнинг  30 %и); 
· вазият билан танишиш (матн бўйича ёки сўзлаб бериш орқали); 
· муаммони аниқлаш; 
· ахборотни умумлаштириш ва унинг таҳлили. 
2. Гуруҳда ишлаш (умумий вақтнинг 50 % и): 
· муаммони ҳамда унинг долзарблигини (иерархиясини) аниқлаш; 
· муқобил ечим йўлларини ишлаб чиқиш; 
· ҳар бир ечимнинг афзал ва заиф жиҳатларини белгилаш; 
· муқобил ечимни баҳолаш. 
3. Якка тартибда ва гуруҳда ишлаш (умумий вақтнинг 20 %и): 
· муқобил вариантларни қўллаш имкониятларини асослаш; 
· ҳисобот натижалар бўйича тақдимотини тайёрлаш. 
	Кўп  қутбли дунё глобаллашаётган бир даврда барча таълим муассасалари таълим портали ва интернетга уланганлигини ҳисобга олиб, ушбу жараёнларга масофавий таълим усуллари ва АКИТни қўллаш биз каби педагогларнинг кун тартибимиздаги асосий масалалардан  бири бўлиб қолмоғи лозим.
